MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 63


It-Tnejn, 16 ta’ Marzu, 2015

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:54p.m.

L‑Onor. Tonio Fenech ippresjeda.


PREŻENTI

L‑Onor. Owen Bonnici (Ministru għall-Ġustizzja, Kultura u Gvern Lokali); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Mario deMarco; l-Onor. Claudio Grech; l-Onor. Charles Mangion u l-Onor. Edward Zammit Lewis (Ministru għat-Turiżmu) (sostitut), kienu preżenti.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 60 li saret fit-18 ta’ Frar 2015, ġew konfermati.  


KORRISPONDENZA

Rigward l-ittra mibgħuta mill-Onor. Jason Azzopardi u mill-Onor. Ryan Callus dwar il-kuntratt relatat mal-General Workers’ Union (GWU) u l-Automated Revenue Management Services (ARMS) Ltd. u li kienet issemmiet f’Laqgħat 60 u 61, iċ-Chairman stieden lill-Membri tan-naħa tal-Gvern għall-kummenti tagħhom sabiex wara tkun tista’ tittieħed deċiżjoni.  L-Onor. Owen Bonnici qal li l-aħjar ħaġa tkun li l-Kumitat jirriferi l-każ lin-National Audit Office (NAO). Il-Kumitat qabel ma’ dan is-suġġeriment u għalhekk it-talba li kienet saret fit-12 ta’ Frar 2015 mill-Onor. Jason Azzopardi u l-Onor. Ryan Callus ġiet riferita lill-Uffiċċju Nazzjonali tal-Verifika.

SKRUTINJU DETTALJAT TAL-KUNTRATT LI SAR MA’ HENLEY AND  PARTNERS DWAR L-INDIVIDUAL INVESTOR PROGRAMME (KONT.).

Iċ-Chairman għamel riferenza għar-ruling li kien mitlub jagħti l-iSpeaker f’Laqgħa 61, liema ruling ingħata f’Seduta Nru. 244 tat-2 ta’ Marzu 2015. 

L-Onor. Owen Bonnici ġie mitlub imur fuq in-naħa tal-mejda minn fejn is-soltu jkun hemm ix-xhieda sabiex ikun jista' jirrispondi għad-domandi tal-Membri tal-Kumitat.  Huwa  ppreżenta lill-Kumitat dokument li juri n-numri tal-klawsoli li ġew mgħottija fil-kuntratt li kien ippreżentat lill-Kumitat f’Laqgħa 60, flimkien mar-raġuni għalfejn dawn ġew mgħottija.

Fis-7:04p.m. il-Kumitat kien sospiż għal ftit minuti sakemm saru kopji tan-notamenti.

Peress li ma kienx hemm qbil fil-Kumitat, wara l-ispjega li ta l-Ministru Bonnici għalfejn klawsola 5.2.3 kellha tiġi mgħottija, iċ-Chairman poġġa l-mistoqsija dwar jekk din kellhiex tmur għand l-iSpeaker għad-deċiżjoni tiegħu.

Il-Kumitat iddeċieda, b’erba’ voti kontra tlieta, li ma tmurx għand l-iSpeaker għad-deċiżjoni.

Id-diskussjoni kompliet fuq klawsoli 9.5, 9.8.1, 9.16, 9.17, 10.5, 10.8, 15.1.2, 15.2.2.

Fid-8:40p.m. id-diskussjoni kienet interrotta u baqgħet aġġornata.

Iċ-Chairman informa lill-Kumitat li kienet ġiet ippreżentata l-lista tax-xhieda min-naħa tal-Gvern in konnessjoni mal-iskrutinju tal-kuntratt in kwestjoni u qal ukoll li din il-lista kienet se tittella’ fuq il-website tal-Parlament (Dok. 111).

Fid-8:42p.m. il-Kumitat ġie aġġornat għal data li kellha tiġi komunikata aktar tard.




							ANNA BRINCAT
							SKRIVANA	TAL‑KUMITAT

KONFERMATI







							ONOR. TONIO FENECH, M.P.
							PRESIDENT TAL‑KUMITAT

